
23. gr. 
Fóstri lýkur vegna þess að barn er orðið sjálfráða. 

Þegar fóstri lýkur, vegna þess að barnið er orðið sjálfráða, getur barnaverndarnefnd 

tekið málið til umfjöllunar og metið hvort þörf sé á að gera sérstakar ráðstafanir til að 
barn verði áfram á fósturheimilinu. Veita skal barninu og fósturforeldrum þess aðstoð eftir 
að barnið hefur náð sjálfræðisaldri, allt eftir þörfum hverju sinni. 

VI. KAFLI 
Lokaákvæði. 

24. gr. 
Reglugerð þessi sem sett er með heimild í 2. mgr. 39. gr. laga um vernd barna og 

ungmenna, nr. $8/1992, með síðari breytingum, öðlast þegar gildi. 

Félagsmálaráðuneytinu, 28. september 1996. 

Páll Pétursson. 

Anna G. Björnsdóttir. 

Nr. 533 2. október 1996 
SAMÞYKKT 

um hunda- og kattahald í Hrísey. 

I KAFLI 
Hundahald. 

1. gr. 

Hundahald sætir þeim takmörkunum sem kveðið er á um í 2. gr. þessarar samþykktar. 

2. gr. 

Hreppsnefnd er heimilt að veita einstaklingum búsettum í Hrísey leyfi til hundahalds 
með eftirfarandi skilyrðum. 

a. Leyfi er bundið við nafn og heimilisfang lögráða einstaklings, og óheimilt er að fram- 
selja það. 

b. Hundurinn skal skráður á skrifstofu hreppsins og fær eigandi hundsins afhenta merkta 
plötu, sem hundurinn skal ávallt bera um hálsinn. Á plötuna skal greypa skráningar- 

númer hundsins, nafn eiganda og símanúmer. 

Eigi er skylt að sækja um leyfi fyrir hvolp áður en hann er þriggja mánaða gamall. 

Hundeiganda er skylt að tilkynna um ef hundur drepst eða er fluttur úr sveitarfélaginu. 
c. Við skráningu skal hundeigandi undirrita yfirlýsingu um að hann skuli í einu og öllu 

fara með hund sinn eftir fyrirmælum samþykktar um hundahald í Hrísey eins og hún 
er hverju sinni. 

d. Eiganda er skylt að kaupa ábyrgðartryggingu hjá viðurkenndu vátryggingafélagi, 
þannig að tryggt sé að tryggingin taki til alls tjóns sem hundur kann að valda mönnum, 
dýrum, gróðri og munum. Vottorð um ábyrgðartryggingu skal liggja fyrir við greiðslu 
leyfis og leyfisgjalds. 

e. Oheimilt er með öllu að láta hunda ganga lausa. Heimilt er að hafa þá í taumi úti við 
í fylgd með aðila er hefur fullt vald yfir þeim. Eigi er heimilt að hafa með sér hunda 
þó í taumi séu inn í opinberar stofnanir og starfstöðvar hverju nafni sem þær nefnast 

sbr. kafla HI-V og VII- XV heilbrigðisreglugerðar nr. 149/1990, og þar sem úrvinnsla 

og meðferð eða geymsla matvæla á sér stað, svo og farþegarými ferjunnar.

f. Umráðamönnum hunda er skylt að sjá um að hundur raski ekki ró manna eða verði 

mönnum til óþæginda. Þá er umráðamönnum hunda einnig skylt að fjarlægja saur eftir 
hundinn. 

g. Leyfisgjald vegna hundahalds skal greiða árlega í sveitarsjóð samkvæmt gjaldskrá sem 
umhverfisráðherra staðfestir. Við ákvörðun gjaldsins skal tekið mið af þeim kostnaði 
sem leiðir af framkvæmd samþykktar þessarar. Gjald skal greitt í fyrsta sinn við 

skráningu hundsins og síðan fyrirfram árlega með gjalddaga 1. janúar. Hafi gjald eigi 
verið greitt innan tveggja mánaða frá gjalddaga fellur leyfið úr gildi. 

h. Skilyrði fyrir hundahaldi í fjöleignarhúsum er að allir íbúðareigendur samþykki slíkt 
og skal leggja fram skriflegt samþykki þar um við skráningu leyfis. 

i. Hundar skulu færðir til hreinsunar í október eða nóvember ár hvert. 
J- Hundar úr öðrum sveitarfélögum mega ekki án leyfis sveitarstjóra eða fulltrúa hans 

dvelja lengur en eina viku í Hrísey. Þeir hundar sem koma til eyjarinnar skulu hafðir 
í taumi. 

3. gr. 

Fyrir minni háttar brot á samþykkt þessari skal hundeigandi sæta skriflegri áminningu 
og greiða allan þann kostnað er leiðir af brotinu. Ef um ítrekað eða meiri háttar brot er 
að ræða getur hundeigandi fyrirgert rétti sínum til þess að halda hund í Hríseyjarhreppi. 
Skal hann gjalda allan kostnað vegna brotsins og afhenda hund sinn til hreppstjóra sem 
síðan ákveður hvað gert skuli við hundinn. 

4. gr. 

Hunda sem ganga lausir utanhúss, skal handsama og færa til geymslu. Sama gildir 
um hættulega hunda og óleyfilega hunda. Kostnaður við töku og geymslu hunda skal að 
fullu greiddur af eigendum. Hættulegum hundum er heimilt að lóga strax. Aðra hunda er 
heimilt að afhenda ef leyfi er framvísað. Sama gildir um aðra hunda sem handsamaðir eru 
á eynni og eru frá öðrum stöðum, allur kostnaður við töku og vörslu hunds fellur á eiganda 
hans. Að öðrum kosti skal hundinum lógað, í samræmi við ákvæði laga nr. 15/1994 um 

dýravernd, á kostnað hundeiganda. 

Il. KAFLI 
Kattahald. 

5. gr. 
Hreppsnefnd er heimilt að takmarka kattahald í Hrísey, ef til þess er talin brýn þörf 

að mati heilbrigðisnefndar, héraðslæknis, viðkomandi héraðsdýralæknis eða yfirdýralæknis. 

6. gr. 

Kettir skulu ekki undir neinum kringumstæðum ganga lausir. Þeir skulu bera bjöllu 
og merkta hálsól, þar sem fram kemur nafn eiganda, heimili og símanúmer. 

7. gr. 

Eigendum katta er skylt að gæta þess að kettir þeirra valdi ekki íbúum ónæði, en geti 

að öðrum kosti sætt takmörkunum um kattahald hafi borist skriflegar kvartanir um ónæði 

eða hættur sem kettir þeirra sannanlega valda sbr. 5. gr. 

8. gr. 
Hreppsnefnd er heimilt að láta eyða ómerktum flækings- eða villiköttum. Slíkar 

aðgerðir skulu auglýstar á áberandi hátt með a.m.k. einnar viku fyrirvara. 

TI. KAFLI 
Eftirlit, þvingunarúrræði og gildistaka. 

9. gr. 
Heilbrigðisnefnd eða aðilar á hennar vegum annast framkvæmd og eftirlit með hunda- 

og kattahaldi í Hrísey. 

10. gr. 
Með brot á samþykkt þessari skal fara samkvæmt ákvæðum laga nr. 81/1988 um 

hollustuhætti og heilbrigðiseftirlit. 

11. gr. 

Samþykkt þessi er samin og samþykkt af sveitarstjórn Hríseyjarhrepps og staðfestist 
hér með samkvæmt lögum nr. 81/1988 um hollustuhætti og öðlast gildi við birtingu. 

Ákvæði til bráðabirgða. 
Sækja verður um leyfi fyrir hunda sem eru í Hrísey fyrir 1. janúar 1997. 

Umhverfisráðuneytinu, 2. október 1996. 

F. h.1. 
Magnús Jóhannesson. 

Sigurbjörg Sæmundsdóttir. 

Nr. 534 26. september 1996 

AUGLÝSING 
um breytingu á grunnfjárhæðum skv. 4. og 6. gr., 

sbr. 22. gr. laga nr. 83/1984 um erfðafjárskatt. 

Grunnfjárhæð skv. 4. gr. verður kr.650.429. 

Grunnfjárhæð skv. 6. gr. verður kr. 46.814. 

Breyting þessi tekur gildi 1. desember 1996 og gildir til jafnlengdar á næsta ári. 

Félagsmálaráðuneytinu, 26. september 1996. 

F.h.r. 
Húnbogi Þorsteinsson. 

Sesselja Árnadóttir.


